
 

Pou Piblikasyon Imedya: 18/11/2016 GOUVÈNÈ ANDREW M. CUOMO 
Eta New York | Chanm Ekzekitif 

Andrew M. Cuomo | Gouvènè 
 

GOUVÈNÈ CUOMO ANONSE ENTÈVANSYON MEZI SEVÈ K AP PRAN KONT 
CHOFÈ KI NAN YON KAPASITE AFEBLI, KI DISTRÈ AK MINÈ K AP BWÈ ALKÓL 

YO PANDAN SEMÈN AKSYON DEGRAS LA 
 

Lapolis Eta a, Fòs Lapolis Lokal ak Envestigatè DMV yo pral Fè Respekte Lwa sou 
Sekirite Wout nou yo ak Entèvansyon y ap fè kont Minè k ap bwè Alkòl yo 

 
 
Jodi a, Gouvènè Andrew M. Cuomo te anonse Lapolis Eta New York (New York State 
Police) ak Ajans fòs lapolis lokal yo pral fè entèvansyon mezi sevè epi pran inisyativ 
pou fè respekte lalwa nan yon efò pou dekouraje konpòtman kondwi nan yon fason ki 
pa sekirize pandan Fèt Aksyon Degras la. Anplis de sa, envestigatè Eta yo ki soti nan 
Depatman Matrikilzasyon Veyikil Amotè a (Department of Motor Vehicles, DMV) pral fè 
entèvansyon kont minè k ap bwè alkòl ak itilize fo kat idantite pou fè yo respekte lalwa, 
pandan semèn ki tradisyonèlman se yon semèn ki pi popilè pou jèn yo ale nan ba ak lòt 
etablisman kote yo ka bwè alkòl. 
 
Respè lwa sikilasyon yo pandan Fèt Aksyon Degras la pral fèt soti mèkredi, 23 Novanm 
rive dimanch, 27 Novanm 2016 epi envestigatè DMV yo pral tcheke kat idantite nan ba 
ak tavèn toupatou atravè New York yo pandan semèn fèt la. 
 
Gouvènè Cuomo te di: “Fèt Aksyon Degras se youn nan peryòd vwayaj ki gen plis 
anbouteyaj nan ane a, epi avèk entènvansyon kont minè k ap bwè alkòl la yo, Lapolis 
Eta ak envestigatè yo pral soti an fòs pou asire wout New York yo rete an sekirite. Pou 
ede prevni trajedi ak lapenn, mwen ankouraje New York pou yo rete an sekirite, aji nan 
yon fason responsab epi fè plis atansyon sou wout la yo ak prete lòt chofè yo atansyon 
tou pandan wikenn fèt sa a.” 
 
Entèvansyon Mezi Sevè pou Sikilasyon pandan Semèn Fèt Aksyon Degras la 
 
Lapolis Eta pral fè patwouy regilye toupatou nan eta a, ki gen ladan fikse pwen kontwòl 
sobriyete ak inisyativ pou minè k ap bwè alkòl yo. Anplis de sa a, inisyativ “Operasyon 
Rakroche a” (Operation Hang Up), ki sible chofè ki distrè yo, yo pral itilize veyikil 
patwouy ki ka Kache Idantite Lapolis k ap fè Respekte Sikiliasyon yo (Concealed 
Identity Traffic Enforcement) pou yo ka lokalize chofè k ap pale oswa tekste nan aparèy 
pòtatif yo. Machin san mak sa yo kamonfle ak machin sikilasyon chak jou yo, men yo ka 
rekonèt yo byen fasil kòm machin ijans yon fwa limyè ijans lan aktive. 
 
Pandan peryòd Fèt Aksyon Degras 2015 lan, jandam yo te arete 218 chofè pou kondwi 
sou enfliyans (Driving While Intoxicated, DWI), yo te bay 5 910 tikè kontravansyon pou 
vitès an eksè, yo te bay chofè k ap kondwi ki distrè 732 tikè, ak 204 tikè pou 



kontravansyon pou lwa koridò sekirite a. Tranteyen konte ak 128 ajans fòs lapolis te 
patisipe nan pwogram entèvansyon mezi sevè pandan Fèt Aksyon Degras ane pase a, 
ki te lakoz 120 arestasyon pou Kondwi sou Enfliyans/Kondwi nan yon Kapasite Afebli 
(DWI/DWAI),12 arestasyon ki gen rapò ak dwòg-DWAI (DWAI-drugs) sèlman, 91 lòt 
arestasyon ak 1 449 sitasyon pou veyikil ak kontravansyon. 
 
Nan New York, te genyen 19 ka lanmò aksidan veyikil amotè lakoz nan tout eta pandan 
wikenn Fèt Aksyon Degras 2015 lan. Pami yo, te gen uit aksidan ki te gen rapò avèk 
alkòl, sèt aksidan ki te gen rapò avèk vitès an eksè, epi te gen senk yo te rapòte vitès 
ak alkòl te de faktè ki te kontribye nan aksidan sa yo. 
 
Komite Sekirite Sikilasyon Gouvènè an (Governor's Traffic Safety Committee, GTSC) ak 
pwogram Kanpe Kondwi sou Enfliyans (STOP-DWI) konte an yo te finanse ak 
kowòdone inisyativ sekirite sikilasyon an. 
 
Komisè George P. Beach II te di: “Tout otomobilis ta dwe mete sekirite kòm premye 
priyorite yo pandan wikenn sa a. Mete telefòn yo yon konte, respekte vitès limit ki poste 
yo, asire w sèten tout pasaje mete senti sekirite yo, epi chanje liy oswa ralanti lè w wè 
yon veyikil ijans oswa yon veyikil antretyen otowout yo kanpe sou bò wout yo. Sonje 
byen, si ou bwè alkòl pandan wikenn fèt sa a, pa chita deyè volan. Mande woulib pou 
mennen w lakay ou oswa fè lòt aranjman. Jandam nou yo pral byen vizib pou asire tout 
moun pase yon wikenn Aksyon Degras an tout sekirite.” 
 
Entèvansyon Mezi Sevè kont Minè k ap bwè Alkòl yo 
 
Envestigatè DMV yo pral fè entèvansyon mezi sevè kont minè k ap bwè alkòl ak sa ki 
itilize fo kat idantite yo nan New York pandan wikenn Aksyon Degras la atravè inisyativ 
Operasyon Prevansyon an (Operation Prevent), yon operasyon ki la pandan tout ane a 
ki sible etablisman, konsè, ba, ak aktivite yo ki popilè pou minè k ap bwè alkòl yo. 
Pandan yon entèvansyon Operasyon Prevansyon, envestigatè DMV yo travay ansanm 
ak biznis lokal yo ak fòs lapolis yo pou verifye dokiman idantifikasyon yo. Yo kapab 
arete pwopriyetè yo ki gen mwens ke 21 an ke yo kenbe ap itilize fo Kat Idantite oswa fo 
dokiman yo nan entansyon pou kapab achte alkòl, epi revoke lisans yo pou yon dire 
minimòm soti 90 jou oswa rive jiska yon lane. 
 
GTSC finanse envestigasyon Operasyon Prevansyon an yo pou dekouraje minè bwè 
alkòl epi kenbe wout New York la yo an sekirite. DMV ka fè yon entèvansyon tou si mèt 
ba yo, fòs lapolis, ak Otorite Alkòl Eta a (State Liquor Authority) nan gran vil yo ak vil ki 
gen inivèsite yo mande pou yo fè entèvansyon. 
 
Gouvènè Cuomo te anonse resaman envestigatè DMV yo te arete 411 minè ki t ap bwè 
alkòl, epi yo te konfiske 437 fo dokiman idantifikasyon pandan sezon konsè ete a. An 
plis de sa a, envestigatè DMV yo te kòmanse entèvansyon mezi sevè yo nan vil ki gen 
inivèsite yo depi mwa Out la. 
 
Komisè Egzekitif Adjwen DMV a ak Prezidan Pwovizwa GTSC a, Terri Egan te di: 
“Objektif nou pandan semèn ki gen anpil anbouteyaj vwayaj sa a se pou nou asire tout 
moun ki itilize wout yo rive nan destinasyon yo an sekirite. Mwen remèsye patnè fòs 
lapolis nou yo pou patisipasyon yo nan inisyativ sekirite sikilasyon enpòtan nesesè sa a, 

ansanm ak pwòp envestigatè nou yo paske yo kontinye fè dilijans pou anpeche minè yo 
bwè alkòl atravè tout New York.” 
 
Lapolis Eta New York la, GTSC ak NHTSA (National Highway Traffic Safety 
Administration) rekòmande konsèy senp sa yo pou evite kondwi lè w sou: 

 Planifye yon fason pou retounen lakay ou an sekirite anvan ou kòmanse pran 
plezi w; 

 Anvan w bwè, chwazi yon chofè ki pa p bwè alkòl; 

 Si w nan yon kapasite afebli, itilize yon taksi, rele yon zanmi ki pa bwè oswa 
yon manm fanmi, oswa itilize transpò piblik; 

 Itilize pwogram woulib nan men moun ki pa bwè alkòl ki genyen nan kominote 
w la; 

 Si w ta remake yon chofè ki sou nan wout la pa ezite kontakte biwo lapolis lokal 
la; epi 

 Si w konnen yon moun ki pral kondwi machin oswa moto pandan li nan yon 
kapasite afebli, pran kle yo epi ede yo fè lòt aranjman pou yo rive kote yo prale a 
an ansekirite. 

